
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৫২ )



ভাবনায় বিবাহ বিষয়ে পরাঙ্মুখ ছিলেন অতঃপর তাঁহার তাহাই ঘটিল তিনি পিতৃগৃহের সহিত নিজ স্থাপিত বিদ্যালয় ত্যাগ করিয়া লণ্ডন নগরে বাস করিতে বাধ্য হইলেন। কিন্তু স্বকীয় একান্ত ধর্ম্মশীলতাগুণে তথায় দিবানিশি ধর্ম্মচর্চ্চা, নিয়ত পরহিত সাধন, ও গার্হস্থ্য ধর্ম্মের উন্নতি চেষ্টা করত, সুখে কালাতিপাত করিতে লাগিলেন। বিবি ফ্রাই, অত্যন্ত দয়াবতী ছিলেন। স্বীয় দান গ্রহণের উপযুক্ত পাত্রাম্বেষণে সর্ব্বদা তৎপর থাকিতেন, তিনি আপন গ্রন্থে লিখিয়াছেন, যে ‘‘করুণাময় পরমেশ্বর আমাকে সংসার যাত্রা নির্ব্বাহের প্রয়োজনাধিক দ্রব্য প্রদান করিয়াছেন, অতএব তদ্দ্বারা দীন দুঃখীর উপকারসাধন করা আমার অতীব কর্ত্তব্য”। বিবি ফ্রাই, স্বামীর অত্যন্ত প্রণয়িনী ছিলেন, তাঁহারা একাদিক্রমে নয় বৎসর কাল সম্প্রীতিতে লণ্ডনে বাস করেন। এই সময়ের মধ্যে তাঁহার পাঁচটী সন্তান জন্মিয়াছিল।

 অনন্তর ফ্রাই, লণ্ডন নগর পরিত্যাগ করিয়া পালসেট্ নামক পল্লিগ্রামে বাস করিলেন। পিতৃগৃহে বাসকালের ন্যায় পল্লিগ্রামের স্বাভাবিক শোভা সন্দর্শনে তিনি অতিশয় উৎসুক ছিলেন; এক্ষণে পালসেট্ গ্রামে অবস্থিতি করিয়া তাঁহার সেই অভিলাষ সফল হইল। তিনি সময়ে সময়ে আপন সন্তানগুলিকে সমভিব্যাহারে লইয়া উদ্যান মধ্যে গমন করিতেন; ইতস্ততঃ পাদ চারণ কালে তাহাদিগকে পদার্থ বিদ্যা বিষয়ক নানাবিধ উপদেশ

